
MSWADA 

wa 

SHERIA YA KUIDHINISHA MAKISIO YA MATUMIZI YA 
SHILINGI TRILIONI TANO, BILIONI MIA MOJA THEMANINI 

NA MBILI, MILIONI MIA NANE TISINI NA TANO, LAKI 
MOJA AROBAINI NA NNE NA MIA NNE NA MBILI KUTOKA 

MFUKO MKUU WA SERIKALI KWA MWAKA WA FEDHA 
UNAOISHIA SIKU YA TAREHE THELATHINI JUNI, MWAKA 

WA ELFU MBILI NA ISHIRINI NA TANO, KURUHUSU UTOAJI 
NA UHAULISHAJI WA FEDHA HIZO NA KUWEKA MAMBO 

MENGINE YANAYOHUSIANA NA HAYO
_______________________________

1. Sheria hii itajulikana kama Sheria ya Makadirio na Matumizi, 2024.

2. Ufafanuzi wa maneno yaliyotumika katika Sheria hii yatakuwa na 
maana kama iliyoelezwa katika Sheria ya Usimamizi wa Fedha za Umma, 
Nam.12 ya 2016.

	
3. Hazina ya Serikali inaweza kutoa katika Mfuko Mkuu wa Serikali 

kiasi cha Shilingi Trilioni Tano, Bilioni Mia Moja Themanini na Mbili, 
Milioni Mia Nane Tisini na Tano, Laki Moja Arobaini na Nne, Mia Nne na 
Mbili, kwa ajili ya matumizi ya huduma kwa mwaka unaoishia tarehe  30 
Juni, 2025, ambapo Shilingi Trilioni Nne, Bilioni Mia Tisa Sitini na Moja, 
Milioni Mia Tatu Arobaini na Tatu, kwa ajili ya Matumizi ya Serikali Kuu 
na Shilingi Bilioni Kumi na Nane, Milioni Mia Tisa Arobaini na Nne, Laki 
Tano Elfu Moja, Mia Moja na Hamsini kwa matumizi ya Mamlaka za 
Serikali za Mitaa na matumizi ya Taasisi za Serikali zinazojitegemea ni 
Shilingi Bilioni Mia Mbili na Mbili, Milioni Mia Sita na Saba, Laki Tatu 
Arobaini na Tatu, Miambili na Hamsini na Mbili.

 
4.-(1) Waziri anayehusika na fedha anaweza, wakati wowote  sio zaidi ya 

tarehe thelathini Juni, 2025, kukopa ndani au nje ya Zanzibar kiasi chochote 
cha fedha kisichozidi jumla ya kiasi kilichotolewa au kinachochukuliwa 
kuwa kimetolewa kutoka Mfuko Mkuu wa Serikali  chini ya masharti ya  
kifungu cha 3 cha Sheria hii kwa njia ya mkopo, mkopo wa awali, mkopo 
wa hati fungani wa muda mfupi, mkopo wa hati fungani wa muda mrefu 
au kukopa ziada kupitia hesabu za benki kwa vigezo na masharti kama 
Waziri atakavyoona inafaa na anaweza kuweka rehani mkopo au ziada 
katika mali yoyote ya Zanzibar ikijumuisha dhamana ambazo ni sehemu 
ya Mfuko Mkuu wa Serikali.

(2) Fedha zilizokopwa chini ya kifungu kidogo cha (1) cha kifungu 
hiki, zitawekwa katika hesabu za kibenki za hazina na zitakuwa sehemu ya 
Mfuko Mkuu wa Serikali.

(3) Fedha zilizokopwa chini ya kifungu kidogo cha (1) cha kifungu 
hiki, zitalipwa kwa mujibu wa vigezo na masharti yaliyokubaliwa na fedha 
zitakazohitajika kulipa riba ya mkopo  zitatolewa na kulipwa kutoka katika 
Mfuko Mkuu wa Serikali.

Jina fupi.

Ufafanuzi.

Utoaji wa 
Shilingi 
5,182,895,
144,402
kutoka 
Mfuko 
Mkuu wa 
Hazina ya 
Serikali.

Uwezo 
wa Waziri 
kukopa.

(4) Uwezo aliopewa Waziri chini ya kifungu kidogo cha (1) cha 
kifungu hiki, utakuwa ni uwezo wa ziada wa Waziri aliopewa chini ya 
masharti ya Sheria ya Usimamizi wa Fedha za Umma, Nam. 12 ya 2016.

5.-(1) Endapo Waziri anayehusika na fedha amejiridhisha kwamba 
ni muhimu kwa maslahi ya umma, kutoa matumizi ya ziada kwa Wizara 
au Idara yoyote ya Seriklai ikiwa ni zaidi ya fedha zilizokubalika kwa 
matumizi yaliyokusudiwa au huduma ambazo fedha zake hazijaidhinishwa 
na itakuwa ni hasara kwa maslahi ya umma kughairisha matumizi mpaka 
pale zitakapotolewa na Baraza la Wawakilishi, bila ya kujali masharti ya 
Sheria hii au Sheria nyengine yoyote, anaweza kuidhinisha ziada katika 
fungu lolote lililoainishwa katika jadweli la Sheria hii.

(2) Endapo Waziri ataidhinisha ziada chini ya kifungu hiki, haraka 
iwezekanavyo baada ya uidhinishaji huo, atasababisha kuwasilishwa 
mbele ya Baraza la Wawakilishi taarifa ya uhamishaji wa makadirio ya 
matumizi ya ziada kama hali itakavyokuwa kwa mujibu wa masharti ya 
kifungu cha 106(2) cha Katiba ya Zanzibar 1984, ikiwa uhamishaji huo 
utapelekea matumizi ya ziada.

(3) Waziri anaweza kukasimu uwezo wake aliopewa chini ya 
kifungu hiki kwa afisa yeyote wa umma kwa mujibu wa vigezo na masharti 
atakayoainisha.

6. Kiasi cha fedha kitakachohitajika wakati wowote kwa ajili ya 
urejeshaji wa malipo ya mkopo na riba kwa mwaka wa fedha 2024/2025 ni 
Shilingi Bilioni Mia Moja Tisini na Sita, Milioni Mia Saba Sabini na Tisa, 
Laki Tano Hamsini na Tatu, Mia Nne Tisini na Mbili zitalipwa kutoka 
Mfuko Mkuu wa Serikali.

7.-(1) Fedha zilizotolewa chini ya kifungu cha 3 cha Sheria hii, 
zinaidhinishwa kwa ajili ya matumzi ya kazi za kawaida na miradi ya 
maendeleo na zitatumika kwa madhumuni na kiwango kilichoainishwa 
katika Jadweli la Sheria hii.

(2) Makisio ya bajeti kwa matumizi ya kazi za kawaida na kwa 
miradi ya maendeleo kwa program kwa mwaka wa fedha 2024/2025 
yataainishwa katika Jadweli la Sheria hii.
	

8. Kiasi cha Shilingi Milioni Mia Mbili Sitini, zilizotolewa chini ya 
kifungu cha 3 cha Sheria hii, zinaidhinishwa kutoka Mfuko wa Pamoja wa 
Fedha kutoka kwa Washirika wa Maendeleo. 
 

Uwezo wa 
Waziri wa 
maombi ya 
ziada.

Marejesho 
ya mkopo 
na riba.

Kukuba-
liwa kwa 
Fedha 
zilizopiti-
shwa  kwa 
matumizi  
ya kazi za 
kawaida 
na  miradi 
ya  
maende-
leo. 

Mfuko wa 
pamoja 
wa Fedha 
kutoka kwa 
Washirika 
wa 
Maendeleo.	

